
INNGANGUR 

 

Orkuspárnefnd er nefnd á vegum Orkustofnunar. Nefndin hefur starfað í 

um fjóra áratugi og á því tímabili hefur hún sent frá sér fjölmargar orkuspár.  

Á nokkurra ára fresti hefur nefndin endurskoðað spár um einstaka 

orkugjafa frá grunni, og hafa þá allar forsendur og aðferðir verið 

endurmetnar en þar að auki eru sumar spárnar endurreiknaðar á hverju ári 

út frá nýjum gögnum. Í Orkuspárnefnd eiga nú sæti fulltrúar eftirtalinna 

fyrirtækja eða stofnana en þeir eru: 

Nú eru starfandi þrír vinnuhópar á vegum Orkuspárnefndar, og sér hver 

þeirra um sig um undirbúning orkuspár á sínu sviði, þ.e. eldsneytisspár, 

jarðvarmaspár og raforkuspár. Nefndin skilgreinir helstu grunnforsendur 

sem ganga inn í spárnar, leggur meginlínur varðandi vinnuhópana og 

samræmir vinnu þeirra. Í þessari skýrslu eru teknar þær grunnforsendur 

sem hóparnir munu nota við gerð orkuspáa árið 2021 og miða þær spár við 

tímabilið 2021−2060.  

Mynd 2.1 Verg landsframleiðsla OECD ríkja árið 2020 

LANDSFRAMLEIÐSLA OECD LANDANNA 2020 
 

Þegar horft er á landsframleiðslu hjá aðildarþjóðum Efnahags- og 

framfarastofnunarinnar, OECD (Organisation for Economic Co-operation 

and Development), má skipta þeim í þrjá flokka eftir landsframleiðslu á 

mann.  

• Ríflega þriðjungur þjóðanna er meira en 10% yfir meðaltali allra 

OECD ríkjanna.  

• Rúm 40% eru síðan á bilinu 75% til 110%, en þessar þjóðir eru því 

með mjög svipaða framleiðslu.  

• Um 20% þjóðanna er með minni framleiðslu á mann en sem 

nemur 75% meðaltali hjá OECD þjóðunum.  

Ísland er árið 2020 í áttunda sæti yfir vergri landsframleiðslu á mann í OECD 

ríkjunum eins og fram kemur á mynd 2.11. Hér á landi hefur hagvöxtur 

síðustu tíu ár verið að meðaltali um 1% á ári á mann og er þá miðað við PPP 

(purchasing power parity) mælistikuna. Í OECD löndunum er meðaltalið yfir 

síðustu tíu ár ögn lægra en á Íslandi, þ.e.a.s. 0,8% á ári á mann. 

 

Árið 2020 dróst verg landsframleiðsla á mann á föstu verðlagi saman frá 

fyrra ári í öllum OECD ríkjunum að undanskildum Írlandi og Tyrklandi. 

Samdrátturinn var að meðaltali -5,2% á milli ára en á Íslandi nam 

samdrátturinn um -7,7%. 

  

 

 

 

 
1  Sjá OECD.org: Gross domestic product (expenditure approach). HVPVOB: Per 

head, constant prices, constant PPPs, OECD base year 2015. 

Mynd 2.2 Þróun vergrar landsframleiðslu og landsframleiðslu á mann á Íslandi, 

vísitölur 2015=100 

 

Tafla 2.1 Hagvaxtaspár helstu greiningaraðila fyrir Ísland, árin 2021-2026 

ÞRÓUN LANDSFRAMLEIÐSLU Á ÍSLANDI 
 

Hagvöxtur á Íslandi hefur verið eftirfarandi síðustu áratugi: 

• Síðustu 30 ár hefur hagvöxtur hér á landi verið um 2,6% að 

meðaltali á ári sem jafngildir 1,4% hagvexti á mann á ári þetta 

tímabil.   

• Síðustu tíu ár hefur hagvöxtur verið 2,4% að meðaltali á ári sem 

telur, að teknu tilliti til árlegrar aukningar í mannfjölda, um 1% á 

mann á ári.  

Þegar hagvaxtartölur eru skoðaðar ber að hafa í huga að fólksfjölgun er 

almennt meiri hér á landi en í flestum OECD ríkjunum og að þeim sökum 

þarf landsframleiðsla að aukast hraðar hér á landi til að ná sömu aukningu 

á mann. Hér er tekið mið af hagvaxtarspám Seðlabanka Íslands fram til 

ársins 2025. Síðan er miðað við um 2,5% á árunum til 2030 í samræmi við 

áætlaðan jafnvægishagvöxt en síðan er gert ráð fyrir að heldur hægi á 

hagvexti og hann verði kominn í 2,0% árið 2060.  Þessi forsenda er höfð 

til hliðsjónar þegar aðrar forsendur eru skilgreindar.  

 

 

 

 

 
2 Þjóðhagsspá mars 2021 
3 Peningamál 2021-2: maí 2021 
4 World Economic Outlook database: Apríl 2021 

Ár Hagstofa Íslands2   % 
Seðlabanki Íslands3    

% 

Alþjóðagjaldeyris-
sjóðurinn (IMF)4     

%5 

2019* 2,6 2,6 2,6 

2020* -6,6 -6,6 -6,6 

2021 2,6 3,1 3,7 

2022 4,8 5,2 3,6 

2023 3,8 2,3 2,4 

2024 2,7   2,4 

2025 2,1   2,3 

2026 2,4   2,3 

ALMENNAR FORSENDUR 2021 

 

3 Mannfjöldi 

Mynd 3.1 Fjöldi lifandi fæddra barna á ævi móður 1978-2020 

Mynd 3.2 Þróun í fjölda lifandi barna á ævi móður eftir aldursbilum 1978-2020 

 

FÆÐINGAR 
 

Á síðustu áratugum hefur fæðingum fækkað hlutfallslega hér á landi eins 

og fram kemur í tölum Hagstofu Íslands. Á seinni hluta sjötta áratugarins 

var meðalfjöldi barna sem hver kona eignaðist á æviskeiði sínu rúm fjögur 

en undanfarna þrjá áratugi hefur meðaltalið verið um eða undir 2 börnum. 

Það er greinilegt að konur eru nú eldri en fyrr á árum þegar til barneigna 

kemur og eiga almennt færri börn. Fæðingar eru nú langtíðastar hjá konum 

á aldrinum 25-34 ára en þær stóðu að mestu í stað frá 1988 til 2013 og 

hefur síðan heldur fækkað á allra síðustu árum. Barnmargar fjölskyldur eru 

að hverfa en undanfarin ár hefur einungis innan við tíunda hvert barn sem 

fæðist verið fjórða eða síðara barn móður og árið 2020 var þetta hlutfall 

komið niður í rúmlega 4%. Hér er tekið mið af mannfjöldaspá Hagstofu 

Íslands frá janúar 2021 og gert ráð fyrir að frjósemishlutfall fari heldur 

lækkandi og verði 1,7 börn á ævi hverrar konu árið 2069. 

Mynd 3.3 Fæðingartíðni í heiminum 1961-2019 

Mynd 3.4 Fæðingartíðni árið 2019 

 

FÆÐINGATÍÐNI HJÁ ÖÐRUM ÞJÓÐUM 
 

Fæðingar voru lengi vel tíðari hér á landi en í flestum öðrum iðnríkjum 

Vesturlanda en á síðustu árum hafa þær farið í svipað horf og víða í Evrópu. 

Fæðingar eru nú yfirleitt það fáar á Vesturlöndum að til lengri tíma duga 

þær ekki til að halda við þeim fjölda fólks sem þar býr nú og stefnir því í 

fólksfækkun nema til komi frekari aðflutningur fólks.  

Mynd 3.5 Þróun í meðalævilengd á Íslandi eftir kyni 

 

MEÐALÆVILENGD 
 

Á þessari öld hefur meðalævi landsmanna stöðugt lengst og verða 

Íslendingar nú að jafnaði einna elstir allra þjóða. Nú er svo komið að konur 

lifa í um 84 ár að meðaltali en ævi karla er um þremur árum styttri. Síðasta 

áratug hefur meðalævilengd aukist um nálægt 1 ár. Líklegt er að meðalævin 

haldi eitthvað áfram að lengjast sökum framfara í læknavísindum, 

hugarfarsbreytingar í lífsháttum og vegna aukins heilbrigðis almennt. Á 

móti má benda á að nú er komin á efri ár sú kynslóð þar sem reykingar hafa 

verið einna algengastar. Hér verður miðað við þá dánartíðni sem Hagstofa 

Íslands hefur notað í sínum framreikningi eða að karlar lifi að meðaltali í 

84,4 ár og konur í 88,7 ár árið 2069. 

Mynd 3.6 Fólksflutningar að og frá Íslandi 

Mynd 3.7 Fjöldi aðfluttra umfram brottfluttra eftir ríkisfangi 

FÓLKSFLUTNINGAR AÐ OG FRÁ LANDINU 
 

Fólksflutningar að og frá landinu skipta verulegu máli um þróun íbúafjölda 

hér á landi næstu áratugi en þeir hafa farið vaxandi síðustu áratugi þó með 

skammtímasveiflum upp og niður. Þjóðinni hefur fjölgað á þessu tímabili 

en það er ekki meginskýringin. Undanfarin 20 ár hafa flutningar erlendra 

ríkisborgara til landsins aukist mikið og hafa aldrei verið meiri en árið 2017 

er um 11.800 manns fluttu til landsins og síðan fluttu 11.500 til landsins 

árið 2018. Um 9.500 erlendir ríkisborgarar fluttu til Íslands árið 2019 og 

7.600 árið 2020. Á þessu tímabili hefur brottflutningur erlendra 

ríkisborgara heldur aukist, en árið 2017 fluttu um 3.900 manns aftur frá 

Íslandi og árið 2020 um 5.800 manns.  

 

Erlendir ríkisborgarar búsettir á Íslandi voru rúmlega 49 þúsund við upphaf 

árs 2020 eða 13,5% af mannfjöldanum og hefur aukist um 128% á síðustu 

tíu árin. Hér er miðað við að flutningar fólks til og frá landinu verði eins 

og í framreikningi Hagstofu Íslands og á næstu árum verði aðfluttir um 

3.000 til 4.000 umfram brottflutta en fljótlega fækki þeim og að til lengri 

tíma litið flytji að jafnaði um 500 fleiri á ári til landsins en frá því. 

Mynd 3.8 Flutningar íbúa á milli sveitarfélaga 1966-2020 

Mynd 3.9 Aðflutt og brottflutt fólk á milli landsvæða 2020 í þúsundum 

Mynd 3.10 Ársbreytingar í mannfjölda eftir landshlutum 

BÚSETA 
 

Nokkrir flutningar eru ætíð á fólki milli landshluta hér innanlands. Líklegt er 

að helsta hvatann að baki þessum flutningum sé að finna í atvinnumálum 

landshlutanna en einnig kemur fleira til svo sem ásókn í 

menningarstarfsemi, þjónustu og skóla. Á undanförnum áratugum hafa 

flutningar fólks innanlands verið á þann veg að á heildina litið hefur verið 

aðflutningur til Suðvesturlands en brottflutningur frá öðrum landshlutum 

enda hefur nær öll fólksfjölgun á landinu síðan 1980 verið á 

höfuðborgarsvæðinu, Suðurnesjum og Suðurlandi en í öðrum landshlutum 

hefur fólksfjöldinn nánast staðið í stað. 

Mynd 3.11 Mannfjöldaþróun á kjarnasvæðum 1990-2020 

Vísitölur: 1990=100

Vísitölur: 1990=100

Mynd 3.12 Mannfjöldaþróun utan kjarnasvæða 1990-2020 

FORSENDUR UM ÞRÓUN BÚSETU 
 

Við útreikning á fólksfjölda landshluta verður landshlutunum skipt í tvennt 

eða í kjarnasvæði og önnur svæði. Fjölgun eftir þessum svæðum er áætluð 

á eftirfarandi hátt: 

 

Suðurnes: Hlutfallsleg fjölgun sé 30% hraðari en á landinu í heild. 

 

Kjarnasvæði Austurland og utan kjarnasvæða á Vesturlandi: Fólksfjöldi 

standi í stað. 

 

Utan kjarnasvæða á Vestfjörðum og Austurlandi: Fólki fækki um 10% 

næstu 15 árin og samtals um 20% til 2060.  

 

Kjarnasvæði Norðurland og utan kjarnasvæða á Suðurlandi: Hlutfallsleg 

fjölgun sé helmingi hægari en á landinu í heild.  

 

Kjarnasvæði Suðurland og kjarnasvæði Vesturland: Hlutfallsleg fjölgun sé 

20% hraðari en á landinu í heild. 

 

Kjarnasvæði Vestfirðir og utan kjarnasvæða á Norðurlandi: Fólki fækki 

um 5% næstu 15 árin og samtals um 10% til 2060.  

 

Höfuðborgarsvæðið: Fjöldi er reiknaður sem mismunur á samanlögðum 

fólksfjölda landshlutanna og íbúafjölda landsins í heild. 

Mynd 3.13  Aldursdreifing innan kjarnasvæða 1. janúar 2021 

Mynd 3.14  Aldursdreifing utan kjarnasvæða 1. janúar 2021 

ALDURSDREIFING FÓLKSFJÖLDANS 
 

Þegar horft er á aldursdreifingu fólksfjölda eftir landshluta sést að 

aldurshóparnir frá 20 ára til 35 ára aldurs er hlutfallslega fjölmennastur á 

Suðurnesjum og fyrir vikið er hlutfall eldri íbúa þar hlutfallslega lægra en í 

öðrum landshlutum. Hlutfall 25-29 ára er einnig hátt utan kjarnasvæða á 

Suðurlandi. Hlutfall íbúa á aldrinum 55 til 65 ára er hærra á Vestfjörðum en 

í öðrum landshlutum hvort sem horft er innan eða utan kjarnasvæða. 

 

 

 

 

 

 

  



20 

 

0

50

100

150

200

250

300

350

400

450

Fj
ö

ld
i í

 þ
ú

su
n

d
u

m

Ár

Rauntölur Spátímabil

Talnaefni Orkustofnunar: OS-2021-T013-01

Mynd 3.15 Þróun mannfjöldans á Íslandi 1980-2021 og spá til ársins 2060 

Mynd 3.16 Ársbreytingar í mannfjölda á Íslandi 

SPÁ UM ÞRÓUN MANNFJÖLDA 
 

Undanfarna áratugi hefur fólki fjölgað mikið hér á landi, en fjöldinn hefur 

tæplega fjórfaldast á síðustu 100 árum, sem er 1,4% fjölgun á ári að 

meðaltali, og frá lokum síðari heimsstyrjaldarinnar hefur hann aukist um 

190%. Frá 1945 og fram á miðjan 7. áratuginn var fólksfjölgun hér á land 

mikil eða nálægt 2% á ári en síðan minnkaði hún nokkuð og hefur á 

undanförnum tuttugu árum sveiflast frá um -0,5% á ári upp í um 3%. Á 

þessari öld höfum við séð meiri sveiflur í fjölguninni en sést hafa í meira en 

100 ár. Sveiflur í fjölguninni stafa mest af að- og brottflutningi fólks og 

hagsveiflur undanfarinna ára koma því vel fram í breytingum fólksfjölda. 

 

Út frá þeim forsendum sem skilgreindar voru hér á undan hefur mannfjöldi 

á landinu öllu verið áætlaður en byggt er á tölum í mannfjöldaspá Hagstofu 

Íslands frá janúar 2021. Samkvæmt þeim reikningum fjölgar fólki hér á landi 

um 10,2% frá 2021 fram til 2030 og til loka spátímabilsins 2060 er fjölgunin 

um 19,4%. Fjölgun landsmanna minnkar nokkuð jafnt og þétt út 

spátímabilið og í lok þess er hún orðin minni en hún hefur verið síðustu 

áratugi ef undan eru skilin árin 2009-2010. 

Mynd 3.17 Samanburður aldursdreifingar mannfjöldans í upphafi og lok spátímabils 

Mynd 3.18 Rauntölur og spá um aðflutta umfram brottfluttra 

Með þeirri tíðni fæðinga sem hér er miðað við og aðflutningi fólks stendur 

fjöldi ungs fólki að mestu í stað. Mest fjölgunin er í hópunum þar sem fólk 

er 50 ára eða eldra en þar fjölgar um 70 þúsund manns á meðan fólki undir 

fimmtugu fjölgar um 1.400. Það er því ekki rétt að líta eingöngu á fjölgun 

landsmanna heldur þarf einnig að taka tillit til þess að aldurssamsetning 

mannfjöldans mun að öllum líkindum breytast verulega á næstu áratugum 

enda skiptir hún máli þegar verið er að meta orkunotkun á landinu. 

Tafla 3.1 Fólksfjöldi eftir landshlutum   

Mynd 3.20 Rauntölur og spá um árlegan fjölda erlendra ferðamanna með flugi til 

Íslands 

Mynd 3.19 Þróun í fjölda erlendra ferðamanna með flugi til Íslands 2003-2020 

FJÖLDI ERLENDRA FERÐAMANNA 
 

Fjöldi erlendra ferðamanna sem koma til landsins jókst mikið á árunum 

2012-2018 en á árinu 2019 fækkaði þeim í kjölfar gjaldsþrots flugfélagsins 

WOW og enn frekar á árinu 2020 í kjölfar Covid-19 faraldursins.  

 

Á árinu 2020 dróst fjöldi erlendra ferðamanna með flugi til Íslands saman 

um 76% frá fyrra ári, úr ríflega 2 milljónum niður í tæp 500 þúsund. Covid-

19 faraldurinn sem hófst í byrjun árs 2020 hefur leitt til harðra 

sóttvarnaraðgerða víðast hvar um heiminn og dregið mjög úr möguleikum 

og hvata einstaklinga til að ferðast á milli landa. Óvissan um framhaldið er 

talsverð en horfur eru á að nýjum smitum fari fækkandi í heiminum 

samhliða auknum bólusetningum og frekari framþróun bóluefna gegn 

veirunni.  

 

Samkvæmt þjóðhagsspá Hagstofunnar sem gefin var út í lok mars 2021 er 

ekki gert ráð fyrir að ferðamönnum fjölgi að ráði fyrr en upp úr miðju sumri 

og þeir verði um 700 þúsund árið 2021 og rúmlega 1,3 milljónir á næsta ári.  

Gert er ráð fyrir að ferðamönnum fjölgi áfram nokkuð hratt með 

afléttingum ferðatakmarkanna og verði um 1,8 milljón manns árið 2025. 

Frá árinu 2025 til 2030 er gert ráð fyrir hóflegri fjölgun farþega um 2,5% 

árlega og að í kjölfarið dragi hægt og bítandi úr vextinum. Gert er ráð fyrir 

að hann verði orðinn um 1% árið 2060 og er það í grófum dráttum í takti 

við spár Boeing og Alþjóðaferðamálastofnunarinnar. 

Mynd 4.1 Árlegur fjöldi fullgerðra íbúða 1970-2020 

Tafla 4.1 Íbúðatíðni eftir aldri, kyni og hjúskaparstöðu 

0

500

1.000

1.500

2.000

2.500

3.000

3.500

4.000

4.500

Fj
ö

ld
i f

u
llg

e
rð

ra
 íb

ú
ð

a

Ár

Fjölbýli og sérbýli

Sérbýli

Fjölbýli

Talnaefni Orkustofnunar: OS-2021-T013-01

FJÖLDI HEIMILA 

 
Við að meta íbúðaþörf er byggt á áætlunum um fólksfjölda á landinu eftir 

aldurshópum, kyni og hjúskaparstétt. Síðan er áætluð íbúðatíðni hvers 

hóps fyrir sig. Íbúðafjöldinn fæst síðan með að margfalda saman þessa tíðni 

og fólksfjöldann. Á hverju ári hefur íbúðatíðnin verið stillt af þannig að 

útreiknaður fjöldi íbúða með að nota íbúðatíðnina og tölur um fólksfjölda 

verði eins og tölur úr fasteignamati. Íbúðartíðninni hefur því verið breytt 

nokkuð, mest hjá ókvæntum körlum og ógiftum konum.  

 

Hér er notuð óbreytt íbúðatíðni út spátímabilið og er miðað við tölur fyrir 

höfuðborgarsvæðið úr skýrslu Framkvæmdastofnunar ríkisins nema hvað 

tíðnin er hækkuð til samræmis við heildarfjölda íbúða, mest hjá 

ókvæntum körlum og ógiftum konum.  

Mynd 4.2 Rauntölur og spá um þróun í fjölda íbúða 1990-2060 

Mynd 4.3 Árleg fjölgun íbúða 1990-2060 

FJÖLDI ÍBÚÐA 
 

Út frá fólksfjöldaspánni hér að framan og íbúðatíðninni er síðan 

íbúðafjöldinn áætlaður.  Samkvæmt þessari spá fjölgar íbúðum að 

meðaltali um 2.700 íbúðir á ári fram til ársins 2025. Fjölgun íbúða fer 

minnkandi er fram líða stundir en síðustu fimm ár spátímabilsins er 

fjölgunin tæplega þúsund íbúðir á ári. Byggingarþörfin er meiri en þessi 

fjölgun segir til um þar sem eitthvað af húsnæði fellur að jafnaði úr notkun 

og verður þá að byggja annað í þess stað.  

 

Hér er gert ráð fyrir að fjöldi heimila sé jafn fjölda íbúða. Miðað er við að 

fjöldi heimila í hlutfalli við fólksfjölda þróist eins í öllum landshlutum.   

Mynd 4.4 Rauntölur og spá um þróun í fjölda frístundahúsa 1990-2060 

Mynd 4.5 Árleg fjölgun frístundahúsa 1990-2060 

FRÍSTUNDAHÚS 
 

Frístundahúsum hefur fjölgað mikið á undanförnum áratugum en 

samkvæmt skrám Þjóðskrár voru tæplega 14 þúsund frístundahús á 

landinu árið 2020. Erfitt er að meta það hvernig fjöldi frístundahúsa mun 

þróast á næstu áratugum. Áætlað er að íbúafjöldi hér á landi muni þróast 

þannig að meðalaldur fari hækkandi, eins og fram kemur í kafla 3, og 

samhliða því er líklegt að þeim fjölgi sem möguleika eiga á að eignast 

frístundahús. Frítími fólks mun að öllum líkindum aukast á þessu tímabili 

en með aukinni velsæld aukast einnig möguleikarnir sem fólk hefur á að 

nýta þennan tíma sér til ánægju.  

 

Hér er miðað við að fjöldi nýrra frístundahúsa verði 12 % af fjölgun íbúða 

en fjöldi frístundahúsa var um 9,3% af fjölda íbúða árið 2020 og fjölgunin 

síðasta áratug var um 10% af fjölgun íbúða. 

Tafla 4.2 Fjöldi íbúða eftir landshlutum 

Tafla 4.3 Fjöldi frístundahúsa eftir landshlutum 

Mynd 5.1  Þróun í magnvísitölu vergra þáttatekna landbúnaðarins 1974-2020 

Mynd 5.2  Hlutur landbúnaðarins í vergri landsframleiðslu 1974-2020 

FRAMLEIÐSLUMAGN LANDBÚNAÐAR 
 

Verulegar breytingar hafa átt sér stað í landbúnaði undanfarna áratugi og 

frekari breytingar eru framundan. Garðyrkja hefur aukist á undanförnum 

árum samhlið aukinni notkun á raflýsingu. Heildarframleiðsla landbúnaðar 

stóð að mestu í stað aldarfjórðunginn frá 1973 til 1998. Síðan þá hefur 

framleiðslan farið vaxandi og síðustu tíu ár er meðalaukningin 1,2% á ári. 

Önnur atvinnustarfsemi hefur aukist á þessu tímabili þannig að hlutur 

landbúnaðar í vergum þáttatekjum atvinnugreina hefur minnkað niður í um 

fjórðung af því sem hann var mestur á þessu tímabili. Í tæp tuttugu ár hefur 

hlutur landbúnaðar í landsframleiðslu nánast staðið í stað.   

Mynd 5.4  Framleiðsla lambakjöts á Íslandi 1985-2020 

Mynd 5.3  Þróun í kjötneyslu á hvern íbúa 1980-2020 

FRAMLEIÐSLA OG NEYSLA Á KJÖTI OG MJÓLK 

 

Nokkrar sveiflur hafa verið í sölu á kjöti hér á landi undanfarin ár en 

heildarneysla kjöts á íbúa fór lengi vel hægt minnkandi og náði hún 

lágmarki árið 1994. Frá þeim tíma hefur kjötneysla vaxið að nýju og er nú 

(2020) ríflega 82 kg/íbúa á ári og skýrist sú aukning af aukinni neyslu á svína 

og alifuglakjöti. Einnig hefur aukinn ferðamannastraumur til landsins 

undanfarin ár aukið kjötneysluna. Neysla kindakjöts hefur aftur á móti 

minnkað enda hefur það átt erfitt með að keppa við svína- og alifuglakjötið 

í verði. Á undanförnum árum höfum við færst heldur nær neyslumynstrinu 

hjá nágrannaþjóðum þar sem svínakjöt og alifuglakjöt hefur verið að auka 

hlut sinn á kostnað kindakjöts. 

 

Gert er ráð fyrir að neysla kjöts verði 90 kg á íbúa við lok spátímabilsins 

sem er svipað magn og að undanförnu, að fráskildum samdrætti vegna 

Covid-19 faraldursins. Neysla lambakjöts breytist einungis smávægilega 

til loka spátímabilsins eða verði 22 kg á íbúa, nautakjöts standi í stað við 

12,5 kg á íbúa, svína- og alifuglakjöts verði svipuð og að undanförnu eða 

52 kg á íbúa og að neysla hrossakjöts verði 2,0 kg á íbúa. Framleiðsla á 

öðru kjöti en kinda- og hrossakjöti verði jöfn innanlandsmarkaðinum að 

frádregnum 5% vegna innflutnings á svína- og alifuglakjöti. Gert er ráð 

fyrir að innflutningur á nautakjöti verði 10% af innanlandsmarkaði fram 

til ársins 2020 og 5% eftir það. Framleiðsla kindakjöts verður orðin jöfn 

innanlandsmarkaði árið 2030 en umframframleiðsla verður flutt út fram 

til þess tíma. Miðað er við að árlega verði flutt út 300 tonn af hrossakjöti. 

Hér er miðað við að framleiðsla mjólkur í hlutfalli við íbúatölu standi að 

mestu í stað á spátímabilinu við 440 lítrum á íbúa. 

Mynd 5.5  Framleiðsla grænmetis á Íslandi 1985-2020 

FRAMLEIÐSLA OG NEYSLA Á GRÆNMETI, 

GARÐÁVÖXTUM OG PLÖNTUM 
 

Framleiðsla á grænmeti, garðávöxtum og plöntum er verulegur þáttur í 

landbúnaðarframleiðslunni hér á landi en framleiðsla þessara greina var 

rúm 7% af vergum þáttatekjum í landbúnaði á árinu 2008 og það hlutfall 

hefur að mestu staðið í stað undanfarin ár (ef jarðyrkja er tekin með er 

hlutfallið rúm 9%). Með aukinni raflýsingu og nýrri framleiðslutækni gera 

sérfræðingar í ylrækt ráð fyrir  að framleiðsluaukning á fermetra, frá 2018 

til loka spátímabilsins, verði: 

Tómatar    36 -> 50 kg/m2,   

Gúrkur    78 -> 150 kg/m2,  

Paprika    18 -> 30 kg/m2.   

Rósir til afskurðar 300 -> 400 stilkar/m2. 

 

Gert er ráð fyrir að framleiðni í ylrækt í hlutfalli við flatarmál gróðurhúsa 

muni aukast um 3,5 %/ári við upphaf spátímabilsins fyrir ræktun á 

agúrkum, 3,0%/ári fyrir papriku og 2,0%/ári fyrir tómata. Fyrir 

blómarækt er framleiðni við upphaf tímabilsins 2,0%/ári og 2,5%/ári fyrir 

aðra ræktun. Framleiðni lækkar síðan í 1%/ári árið 2050. Með þessum 

forsendum næst sá árangur sem rakinn er hér að framan. 

 

Miðað er við að neysla grænmetis og ávaxta á íbúa verði svipuð hér á 

landi í lok spátímabilsins eins og hún er núna víða á vesturlöndum og 

svipuð og markmið manneldisráðs. Hún verður þá komin í 75 kg/íbúa árið 

2030 og standi í stað eftir það út spátímabilið. Gert er ráð fyrir að aukinn 

innflutningur komi að hluta á móti aukinni neyslu grænmetis en að 

markaðshlutdeild innlendrar framleiðslu aukist þó á tímabilinu og verði 

komin í 40% árið 2050 úr 31% árið 2012. Gert er ráð fyrir að ræktun á 

blómum fylgi fólksfjölda en að annað þróist eins og grænmetið. Miðað er 

við að fyrirgreiðsla stjórnvalda í formi niðurgreiðslna á raforku verði 

svipuð og hún er núna allt tímabilið svo ekki verði breytingar á 

samkeppnisstöðunni. 

Mynd 5.6  Magnvísitala landbúnaðarframleiðslunnar, 1990=100 

ÞRÓUN FRAMLEIÐSLU ÚT SPÁTÍMABILIÐ 
 

Framleiðsla í landbúnaði mun aukast á næstu áratugum í samræmi við 

forsendurnar sem fram koma hér að framan. 

Tafla 6.1  Afli helstu nytjastofna 

Mynd 6.1  Botnfisksafli íslenskra skipa 1942-2020 

Mynd 6.2  Uppsjávarafli íslenskra skipa 1942-2020 

SJÁVARFANG 
 

Fiskafli á Íslandsmiðum jókst mikið á síðustu öld en jafnframt hafa verið 

verulegar sveiflur í veiðinni. Á níunda áratug síðustu aldar náði botnfiskafli 

Íslendinga hámarki en síðan fór hann minnkandi í um tvo áratugi en síðan 

hefur hann að mestu staðið í stað.   

 

Varðandi afla úr helstu nytjastofnum Íslendinga til lengri tíma litið er hér 

tekið mið af upplýsingum sem fengnar hafa verið frá 

Hafrannsóknastofnun og SFS.  Varðandi allra næstu ár er höfð til 

hliðsjónar skýrsla Hafrannsóknastofnunarinnar: “Ástand nytjastofna 

sjávar og ráðgjöf 2020” og úthlutun Atvinnuvegaráðuneytisins á 

aflheimildum. Miðað er við að það taki 2 ár að ná fyrsta % í breytingu 

afla yfir í langtímaafla og 8 ár að ná 50% og að breytingin fylgi S ferli.  

Miðað er við eftirfarandi afla sem kemur fram í töflu 6.1. 

 

 

  
Afli 2020 

Þúsund tonn 
Langtímaafli 
Þúsund tonn 

Þorskur 277 257 

Ýsa 54 45 

Ufsi 50 65 

Karfi  52 35 

Grálúða 13 12 

Annar botnfiskur 40 22 

Loðna  0 200 

Síld 134 140 

Kolmunni og annað 395 350 

Hryggleysingjar 5 5 

Mynd 6.3  Magnvísitala vergra þáttatekna fiskveiða, 2015=100 

Mynd 6.4  Stærð fiskiskipastólsins, vísitölur 1970=100 

FRAMLEIÐSLUMAGN FISKVEIÐA OG 

FISKISKIPASTÓLLINN 
 

Á áttunda áratugi síðustu aldar jókst framleiðsla í sjávarútvegi enda jókst 

aflinn þá verulega samhliða uppbyggingu í sjávarútvegi eins og áður hefur 

komið fram. Á samdráttarárunum í byrjun níunda áratugarins dróst 

framleiðslan síðan saman en á seinni hluta hans fór hún aftur vaxandi 

samhliða auknum afla og fjölgun frystitogara. Árið 1991 minnkaði 

framleiðslan og stóð síðan í stað fram til 1997 en hefur síðan farið hægt 

minnkandi. Á undanförnum árum hefur magnvísitalan heldur aukist að 

nýju.   

 

Minnkun fiskiskipastólsins undanfarin ár hefur áhrif á orkunotkun 

fiskiskipastólsins og vinnslu aflans.  

 

Gert er ráð fyrir að hlutur vélbáta í botn- og skelfisksafla fari minnkandi 

á spátímabilinu, hluti ísfisktogara standi nokkurn vegin í stað og hluti 

vinnsluskipa komi því til með að hækka lítillega fram til 2060.  

Mynd 6.5  Framleiðslumagn í fiskeldi 

Mynd 6.6  Áætlað framleiðslumagn í fiskeldi 

FISKELDI 
 

Árið 2020 voru framleidd um 34.300 tonn af laxi og 5.500 tonn af bleikju. 

Aðrar eldistegundir eru t.d. regnbogasilungur og senegalflúra en þær 

tegundir eru aldar í mun minna mæli. Mikill vöxtur hefur verið í framleiðslu 

á eldislaxi allt frá árinu 2011 og íklegt er að sú framleiðsla muni vaxa áfram 

hér á landi á allra næstu árum. Til lengri tíma litið telur orkuspárnefnd að 

þessi starfsemi geti aukist en reikna má með að uppbyggingu nýrra tegunda 

í fiskeldi taki lengri tíma en gert hefur verið ráð fyrir á undanförnum árum.   

 

Miðað er við að framleiðsla fiskeldis verði komin í ríflega 60 þúsund tonn 

árið 2030 og tæp 100 þúsund tonn árið 2060.  

Mynd 6.7  Magnvísitala fiskveiða og fiskeldis, 1990=100 

ÞRÓUN FRAMLEIÐSLU ÚT SPÁTÍMABILIÐ 
 

Framleiðsla  fiskveiða og fiskeldis mun aukast á næstu áratugum í samræmi 

við forsendurnar sem fram koma hér að framan.  

Ár Vélbátar Ísfisk-

togarar

Vinnslu-

skip

Loðnu- og 

síldarskip

Kolmunna- 

og 

makrílskip

Samtals

Þús. tonn Þús. tonn Þús. tonn Þús. tonn Þús. tonn Þús. tonn

1993 283 214 157 1.058 0 1.712

1994 247 212 181 905 0 1.545

1995 232 194 179 1.000 0 1.605

1996 239 178 194 1.444 0 2.055

1997 232 161 186 1.610 10 2.199

1998 244 140 198 1.026 70 1.678

1999 256 138 181 998 160 1.733

2000 291 127 179 1.173 209 1.979

2001 242 123 154 1.103 365 1.987

2002 249 114 178 1.306 286 2.133

2003 245 117 185 931 502 1.980

2004 259 131 166 749 422 1.728

2005 252 127 154 870 266 1.669

2006 257 109 163 476 319 1.323

2007 240 105 152 627 271 1.396

2008 241 92 154 519 276 1.283

2009 256 98 147 346 283 1.130

2010 228 88 152 369 227 1.063

2011 220 90 134 532 173 1.149

2012 236 95 127 775 216 1.449

2013 245 104 145 608 261 1.363

2014 242 107 104 270 353 1.077

2015 242 118 109 467 383 1.319

2016 255 126 111 218 357 1.067

2017 232 120 109 324 395 1.180

2018 255 152 113 310 429 1.259

2019 250 147 117 138 396 1.048

Tafla 6.2  Skipting fiskafla eftir tegund skipa  

 
 

  

Vinnsluskip: Sjófrystur afli af öllum miðum að frádregnum 

sjófrystum uppsjávarafla. 

 

Ísfisktogarar: Botn- flat- og skelfiskafli togara. Einnig allur afli af 

fjarlægum miðum fyrir utan uppsjávarafla.  Síðan er 

dreginn frá afli vinnsluskipa. 

 

Vélbátar: Botn-, flat- og skelfiskafli báta. 

 

Loðnu- og síldarskip: Allur loðnu- og síldarafli íslenskra skipa. 

 

Kolmunna- og makrílskip: Allur kolmunna- og makrílafli íslenskra skipa. 

Mynd 7.1  Skipting vergra þáttatekna í iðnaði 2020 

MEGINFLOKKAR IÐNAÐAR 
 

Hér er iðnaðinum skipt niður í fjóra meginflokka eða í fiskiðnað, framleiðslu 

málma, annan iðnað og byggingastarfsemi og sýnir mynd 7.1 skiptinguna 

árið 2020. Byggingastarfsemi er talin hér með iðnaði þó svo að hún sé 

nokkuð annars eðlis en almennur framleiðsluiðnaður og sé talin sem 

sérstakur flokkur í atvinnuvegaskýrslum. Núverandi orkufrekur iðnaður er 

mest allur í flokknum framleiðsla málma og sá flokkur er því að langmestu 

leyti sú starfsemi.   

Mynd 7.2  Skipting útflutnings sjávarafurða á flokka 2020 

Mynd 7.3  Magnvísitala framleiðslu í fiskiðnaði, 2015=100 

Mynd 7.4  Hagnýting fiskafla til annars en bræðslu 1992-2019 

FISKIÐNAÐUR 
 

Miklar breytingar hafa átt sér stað í fiskiðnaði á undanförnum áratugum og 

á mynd 7.2 hér að neðan sést skipting útflutnings sjávarafurða niður á 

flokka árið 2020.  

 

Gert er ráð fyrir að útflutningur á ferskum fiski og innanlandsneysla 

(óunnið) fari úr 174 þúsund tonnum árið 2019 (þar af 4 þúsund tonn 

uppsjávarafli) í 180 þúsund tonn árið 2025 og þar af verði uppsjávarafli 5 

þúsund tonn. Gert er ráð að 50% síldaraflans fari í vinnslu. Miðað er við 

að 15% af loðnu, 50% af kolmunna, makríl og öðrum uppsjávarafla fari til 

vinnslu allt spátímabilið. Helmingur af þeim uppsjávarafla sem fer til 

vinnslu fer að lokum í bræðslu og lækkar hlutfallið á spátímanum í 40%. 

Um 2/3 uppsjávaraflans er frystur í landi og 1/3 úti á sjó. Frá 2025 og út 

spátímabilið haldast allar þessar tölur óbreyttar.  

Mynd 7.5  Vinnsla bræðslufisks eftir mánuðum 

0

50

100

150

200

250

300

350

400

450

Þ
ú

su
n

d
 t

o
n

n

Ár

Alls

Annað

Loðnu-, síldar- og
kolmunnamjöl
Loðnu- og síldalýsi

Mjöl úr botnfiski

ÚtflutningstölurFramleiðslutölur

Talnaefni Orkustofnunar: OS-2021-T013-01

Mynd 7.6  Framleiðsla á fiskimjöli og lýsi 

FISKIMJÖLSVERKSMIÐJUR 
 

Á undanförnum árum hefur fiskimjölsverksmiðjum fækkað verulega en 

fyrir rúmum tíu árum voru þær yfir tuttugu en nú eru 11 verksmiðjur með 

einhverja starfsemi. Endurbætur hafa verið gerðar á mörgum þeirra 

verksmiðja sem enn eru starfandi og er nú svo komið að flestar 

verksmiðjurnar eru á Austurlandi og stærstur hluti aflans því unninn þar.   

 

Hér er miðað við að 85% af loðnuafla fari beint í bræðslu og að 50% af 

síldarafla sömuleiðis. Helmingur af kolmunna og makríl fara beint í 

bræðslu. Helmingur af þeim uppsjávarafla sem fer til vinnslu fer að lokum 

til bræðslu og lækkar hlutfallið í 40% á spátímabilinu. 

Mynd 7.7  Magnvísitala framleiðslu málma og kísils, 2015=100 

FRAMLEIÐSLA MÁLMA OG KÍSILS 
 

Eins og fram kom hér að framan er flokkurinn framleiðsla málma með um 

13% af vergum þáttatekjum í iðnaði. Álframleiðsla er ríkjandi í þessum 

flokki og svo kemur framleiðsla járnblendis og kísils. Þessi þáttur hefur því 

verið nær allur talinn til orkufreks iðnaðar. Framleiðslan í þessum flokki 

hefur aukist mikið samhliða tilkomu álvers Fjarðaáls á Reyðarfirði og 

aukinnar framleiðslu hjá Norðuráli og í Straumsvík. Árið 2005 var 

útflutningur á áli tæp 284 þúsund tonn en árið 2018 náði sá útflutningur 

sínu sögulega hámarki og var hann nærri 882 þúsund tonn, sem er rúm 

þreföldun. Þessi starfsemi hefur í orkuspám verið flokkuð sem orkufrekur 

iðnaður og eru nú 6 iðnfyrirtæki með starfsemi í þeim geira.6  

 

Á árinu 2020 dróst útflutningur álafurða saman frá fyrra ári um -0,8% og 

verðmæti þess útflutnings um -2%. Má væntanlega tengja þann samdrátt 

að mestu leyti til Covid-19 heimsfaraldursins. Á fyrstu fimm mánuðum 

2021 hefur útflutningsmagnið áfram dregist saman frá sama tíma árið áður, 

eða alls um -1,2%, en hins vegar hefur heimsmarkaðsverð á áli farið aftur 

hækkandi og útflutningsverðmætið aukist um 12,7% á milli ára. 

 

Hér er gert ráð fyrir að verð á afurðum stóriðjufyrirtækjanna haldist það 

hátt á spátímabilinu að framleiðslugeta þeirra verði fullnýtt.  

 

 

 
 

  

 
6 Þar af eru 3 álframleiðendur, 2 kísilmálmframleiðendur og eitt fyrirtæki sem 

framleiðir álþynnur. 

Mynd 7.8  Magnvísitala í öðrum framleiðsluiðnaði en fiskiðnaði og framleiðslu 

málma og kísils, 2015=100 

Mynd 7.9  Hlutfall annars framleiðsluiðnaðar í vergum þáttatekjum atvinnugreina 

FRAMLEIÐSLA Í ALMENNUM IÐNAÐI 
 

Á áttunda áratugi síðustu aldar og fram á níunda áratuginn jókst 

framleiðslan í öðrum iðnaði hægt og sígandi en þó með nokkrum sveiflum. 

Síðan stóð hún að mestu í stað en minnkaði í kjölfar bankahrunsins. Árið 

2011 fór hún vaxandi að nýju og náði hámarki árið 2018. 

  

Hér er gert ráð fyrir að framleiðsla í öðrum iðnaði en fiskiðnaði aukist um 

3,5% á ári við upphaf spátímabilsins en verði svipuð og aukning 

landsframleiðslu út spátímabilið. 

Mynd 7.10  Skipting vergra þáttatekna 2020 í öðrum framleiðsluiðnaði 

Mynd 7.11  Magnvísitölur í öðrum framleiðsluiðnaði, 2000=100 

SKIPTING ALMENNS IÐNAÐAR NIÐUR Á GREINAR 
 

Matvælaiðnaður fyrir utan fiskiðnað er stærstur af þessum greinum með 

tæpan þriðjung af veltu fyrirtækja í öðrum iðnaði árið 2020. Vegna 

mikilvægis fiskiðnaðar í hagkerfinu hér á landi, auk þess sem hann notar 

verulegt magn af orku, er hann tekinn sér fyrir hér að framan en í raun ætti 

hann að vera í flokki með matvælaiðnaði. Þar að auki er flokkurinn 

Framleiðsla málma ekki sýndur á mynd 7.10 og 7.11, en fjallað er einnig 

sérstaklega um hann hér að framan.  

 

Þegar litið er á einstaka greinar sést að mikill vöxtur var í efnaiðnaði fram 

til 2004 en síðan minnkaði hann að nýju og hefur síðan vaxið aftur síðasta 

áratug. Undanfarin ár hefur einnig verið mikill vöxtur í framleiðslu 

vélknúinna ökutækja og tengivagna og það sama er að segja um flokkinn 

Framleiðsla á húsgögnum, innréttingum og vörum til lækninga; önnur 

framleiðsla.  

Mynd 7.12  Magnvísitala í byggingastarfsemi, 2015=100 

Mynd 7.13  Skipting fjármunaeignar hagkerfisins 1998-2020 

FRAMLEIÐSLA Í BYGGINGASTARFSEMI 
 
Tímabilið 1997 til 2007 fór byggingastarfsemi vaxandi með smá hökti árin 

2001 til 2003. Á árunum 2008 og 2009 minnkaði þessi starfsemi mikið og 

undanfarin ár hefur hún vaxið að nýju. Fjárfestingar í orku- og iðjuverum 

höfðu mikil áhrif á starfsemina þegar hún var í hámarki auk mikilla 

húsbygginga fram til 2008. Mikil aukning undanfarin ár stafar fyrst og 

fremst að auknum húsbyggingum. Stór hluti þessara framkvæmda hefur 

verið unninn með erlendu vinnuafli. 

 

Um 75% af framtöldum eignum íslenskra heimila liggur í íbúðarhúsnæði og 

hefur hlutur þess heldur aukist allra síðustu ár eftir að hafa farið lækkandi 

á árunum 2006 til 2010. Af heildar fjármunaeignum hagkerfisins nam 

íbúðarhúsnæði um 43% árið 2020 en fór lægst í 35% árið 2010. 

 

Þróun húsrýmis er lagt til grundvallar í þróun byggingarstarfsemi. Hér er 

miðað við að tveir þriðju mannaflans í annarri byggingarstarfsemi en 

mannvirkjagerð starfi nú við nýbyggingar. Þriðjungur mannaflans starfar 

þá við viðhald bygginga og er miðað við að sú starfsemi aukist um 1 % á 

ári fram til ársins 2030 og verði 2% eftir það. Samhliða samdrætti í 

húsbyggingum gæti mannvirkjagerð vegið hlutfallslega þyngra í 

byggingariðnaðinum er fram líða stundir. Miðað er við að mannvirkjagerð 

vaxi í hlutfalli við húsbyggingar úr 33% í 40% við lok tímabilsins. 

Mynd 7.14  Magnvísitala framleiðslu í iðnaði, 1990=100 

ÞRÓUN FRAMLEIÐSLU ÚT SPÁTÍMABILIÐ 
 

Framleiðsla iðnaðar mun aukast á næstu áratugum í samræmi við 

forsendurnar sem fram koma hér að framan. 

Mynd 8.1  Skipting vergra þáttatekna 2020 í þjónustu 

 

MEGINFLOKKAR ÞJÓNUSTU 
 

Þjónusta hefur á undanförnum árum verið vaxandi þáttur í atvinnulífi 

landsmanna og á það bæði við um opinbera þjónustu og þjónustu 

einkaaðila. Fjallað er hér um þjónustu og áætluð þróun hennar 

næstu áratugi. Þjónustustarfsemi verður hér skipt niður í sjö flokka í 

samræmi við skilgreiningar Hagstofu Íslands og í samræmi við gögn 

um orkunotkun og sýnir mynd 8.1 skiptinguna árið 2020. 

 

Eins og fram kemur á myndinni er stærsti flokkurinn Önnur þjónusta 

en þar lenda t.d. flokkar eins og fjármálaþjónusta, sala og rekstur 

fasteigna og önnur viðskipti og sérhæfð þjónusta og fleiri 

óskilgreindir undirflokkar. Þessir flokkar eru teknir saman hér þar 

sem sú tilhneiging hefur verið hjá rafveitunum að skrá raforkunotkun 

á skrifstofum sem Aðra þjónustu. Næst stærsti flokkurinn er 

Samgöngur að meðtalinni hótel- og veitingastarfsemi, ásamt 

Fræðslustarfsemi, og síðan kemur Heild- og smásala. 

Mynd 8.2  Magnvísitala í heild- og smásölu, 2000=100 

Mynd 8.3  Skipting vergra þáttatekna 2020 í heild- og smásöluverslun 

HEILD- OG SMÁSÖLUVERSLUN 
 

Þessi starfsemi hefur gengið í gegnum nokkrar sveiflur á undanförnum 

árum eins og fram kemur á mynd 8.2. Ef horft er á tíu ára tímabil er 

meðalaukningin í vergum þáttatekjum á föstu verðlagi árin 2010 til 2020 

3,7% á ári en til samanburðar hefur verslunar og skrifstofuhúsnæði aukist 

að meðaltali um 1,4% á ári á þessu tímabili. Ef litið er til tímabilsins 2015-

2020 hefur árleg aukning í vergum þáttatekjum verið 2,8% en aukning 

húsnæðis 2,1%. 

 

Ef þróun þessarar starfsemi er borin saman við aukningu einkaneyslu 

kemur í ljós að verslunin hefur vaxið síðustu tíu árin um 0,7 prósentustigum 

hraðar heldur en einkaneyslan á ári. Undanfarin 5 ár hefur sú þróun þó 

snúist nokkuð við, en frá 2015-2020 óx einkaneyslan um 3,5% á ári en 

samsvarandi vöxtur í vergum þáttatekjum í heild- og smásölu var nokkuð 

minni eða 2,8%.  

 

Hér verður gert ráð fyrir að heild- og smásöluverslun aukist 2 

prósentustigum hraðar en einkaneysla við upphaf spátímabilsins en það 

hægi síðan á aukningunni svo hún fylgir þróun einkaneyslu frá 2030 og út 

spátímabilið. 

Mynd 8.4  Magnvísitala samgangna, hótela og veitingastaða, 2000=100 

Mynd 8.5  Skipting vergra þáttatekna 2020 í samgöngum, hótel og veitingastöðum 

SAMGÖNGUR, HÓTEL OG VEITINGASTAÐIR 
 

Þessi starfsemi hefur vaxið hratt á undanförnum áratug, ef undan er skilið 

árið 2020. Mikill samdráttur mælist frá 2019 til 2020 vegna áhrifa 

heimsfaraldursins frá fyrri hluta ársins 2020.  

 

Ef horft er á tíu ára tímabil var meðalaukningin árin 2009 til 2019 um 8,2 % 

á ári sem er umtalsvert meiri aukning en í verslunarstarfsemi sbr. hér að 

framan. Hins vegar dróst starfsemin saman um -42% árið 2020 sem fyrst og 

fremst má rekja til fyrr nefnds heimsfaraldurs vegna Covid-19. 

 

Starfsemi í þessum þjónustuflokki tengist sterkt komu ferðamanna til 

landsins eða um helmingur af þessum flokki. Hér verður miðað við svipaða 

þróun á næstu árum og kom fram í umfjöllun í 3. kafla  hér að ofan um 

fjölda ferðamanna til landsins. Miðað er við að árleg aukning verði að 

meðaltali um 13% við upphaf spátímabilsins og fram til ársins 2025. Hún 

minnki í um 3% á ári fram til 2030 og fylgi breytingum í landsframleiðslu 

til 2060. 

Mynd 8.6  Magnvísitala opinberrar stjórnsýslu, 2000=100 

OPINBER STJÓRNSÝSLA OG VARNARMÁL 
 

Þessi starfsemi hefur vaxið mun hægar heldur en einkaþjónustan eins og 

fram kemur á mynd 8.6. Ef horft er á tíu ára tímabil er meðalaukningin árin 

2010 til 2020 1,5 % á ári. Frá 2010 til 2015 var lítil breyting á umfangi 

þessarar starfsemi en þá tók hún að aukast að nýju og aukningin 2015 til 

2020 er að meðaltali 3,1% á ári. Á árabilinu 2006 til 2007 breyttist greining 

Hagstofu í ýmsum þjónustuflokkum sem hið opinbera kemur m.a. að. Hluti 

af opinberri starfsemi sem var áður undir heilbrigðs- og félagsþjónustu 

færðist undir flokk hins opinbera.  

 

Hér er gert ráð fyrir að umsvif hins opinbera eigi eftir að aukast á næstu 

árum. Miðað verður við að þessi starfsemi fylgi landsframleiðslu til ársins 

2060. 

Mynd 8.7  Magnvísitala fræðslustarfsemi, 2000=100 

FRÆÐSLUSTARFSEMI 
 
Ef horft er á tíu ára tímabil er aukningin í fræðslustarfsemi árin 2010 til 

2020 að meðaltali sú sama og í opinberri stjórnsýslu, þ.e.a.s. 1,5% á ári en 

fólksfjölgun í þeim aldurshópum sem nýta þessa starfsemi mest eða  2ja-

24 ára var á þessu tímabili 0,4% á ári að meðaltali.  

 

Gera má ráð fyrir að nokkur aukning verði á þessari starfsemi á allra næstu 

árum vegna aukinnar ásóknar í nám á háskólastigi. Miðað verður við að 

þessi starfsemi aukist um 0,6 prósentustigum á ári umfram fólksfjölda á 

aldrinum 0-24 ára við upphaf spátímabilsins en fylgi síðan 

fólksfjölguninni við lok spátímabilsins. 

Mynd 8.8  Magnvísitala heilbrigðis og félagsþjónustu, 2000=100 

HEILBRIGÐIS OG FÉLAGSÞJÓNUSTA 
 
Þessi starfsemi hefur tekið breytingum á undanförnum árum. Líklegt 

verður að telja að hluti af þeirri starfsemi sem flokkuð var undir heilbrigðis- 

og félagsþjónustu hafi verið færð undir flokk hins opinbera árið 2007 (sjá 

fyrri umfjöllun). Því hafi að einhverju leyti verið um tilfærslu á milli flokka 

Hagstofu að ræða. Ef horft er á tíu ára tímabil er meðalaukningin árin 2010 

til 2020 um 1,5 % á ári. Frá 2010 til 2015 stóð sú starfsemi að meðaltali í 

stað en árlegur meðalvöxtur var 3,1% á árunum 2015-20. Sá aldurshópur 

sem nýtir sér mest þessa þjónustu eru aldraðir og ef horft er á hópinn 60 

ára og eldri hefur fjölgunin þar síðast áratug (2010-2020) verið mun meiri 

en aukning í þessari þjónustu yfir tímabilið eða 3,2%/ári að meðaltali. 

Fólksfjölgun næstu áratuga verður mest í hópi aldraðra og gera má því ráð 

fyrir að þjónusta á þessu sviði fyrir aðra aldurshópa vaxi hægar en 

þjónustan fyrir aldraða. 

 

Gera má ráð fyrir að veruleg aukning verði á þessari starfsemi á 

spátímabilinu vegna þess að þjóðin er að eldast eins og áður er komið fram. 

Miðað verður við að þessi starfsemi aukist um 0,4 prósentustigum 

umfram fólksfjölda á aldrinum 60 ára og eldri fram til ársins 2040 og um 

0,2 prósentustigum hraðar en fólksfjöldi á aldrinum 60 ára og eldri frá 

2040 til 2060. 

Mynd 8.9  Magnvísitala tómstunda-, menningar-, íþróttarstarfsemi og annarra 

félaga, 2000=100 

Mynd 8.10 Skipting vergra þáttatekna 2020 í tómstunda-, menningar- og 

íþróttastarfsemi 

TÓMSTUNDA-, MENNINGAR-, 

ÍÞRÓTTASTARFSEMI OG ÖNNUR FÉLÖG 
 

Þessi starfsemi óx nokkuð jafnt og þétt fram til 2007 en minnkaði síðan árið 

2008 og hefur síðan aukist aftur. Ef horft er á tíu ára tímabil er aukningin 

árin 2010 til 2020 að meðaltali 2,3 % á ári en frá 2015-2020 hefur þessi 

starfsemi aukist  um 1,7% á ári að meðaltali. Gera má ráð fyrir að flest allir 

landsmenn séu að nýta sér þessa starfsemi en aukning hennar hefur 

undanfarinn áratug verið svipuð og breyting á einkaneyslu en minni en 

aukning landsframleiðslu.  

 

Gera má ráð fyrir að til lengri tíma litið verði áfram veruleg aukning í þessari 

starfsemi þar sem líklegt er að frítími fólk mun heldur aukast en einnig 

fjölgar eldri borgurum verulega og þeir gætu þá nýtt ýmsa 

menningarstarfsemi í auknum mæli. Á móti stendur fjöldi yngra fólks í stað 

sem nýtir líklega þessa starfsemi enn meira en eldra fólk. Miðað verður við 

að þessi starfsemi aukist svipað og landsframleiðsla allt spátímabilið. 

Mynd 8.11 Magnvísitala annarrar þjónustu, 2000=100 

Mynd 8.12 Skipting vergra þáttatekna 2020 í annarri þjónustu 

ÖNNUR ÞJÓNUSTA 

 

Þessi starfsemi óx hratt fram til ársins 2008, eins og fram kemur á mynd 

8.11, en stóð nokkuð í stað á tímabilinu 2008-2012. Ef horft er á tíu ára 

tímabil er meðalaukningin árin 2010 til 2020 um 2,8 % á ári. Frá 2015-2020 

er meðalaukningin 3,5% á ári og hefur önnur þjónusta því vaxið hratt í 

undanfarin ár, ef undan er skilinn samdrátturinn árið 2020 sem rekja má til 

Covid-19 faraldursins. Líkt og sjá má á mynd 8.12 var hlutdeild 

fasteignaviðskipta í annarri þjónustu um 37% af heildinni árið 2020 

samanborið við 22% árið 2019. 

 

Að undanförnu hafa verið að ganga yfir miklar breytingar í 

fjármálaþjónustunni og hagræðingar í rekstri þeirra. Gera má ráð fyrir að 

hagræðing haldi áfram en þegar þeim er lokið má gera ráð fyrir vexti í 

samræmi við almenna þróun þjóðfélagsins. Aðrir þættir í þessari þjónustu 

eru líklegir til að halda áfram að vaxa samhliða hagkerfinu í heild. Miðað 

verður við að þessi starfsemi aukist um 0,5 prósentustigum hraðar en 

landsframleiðsla.  

 

 

   



59 

 

  

 

0

50

100

150

200

250

300

350

400

450

500

Ár

Önnur þjónusta

Tómstundir

Heilbrigðis- og félagsstarfsemi

Fræðslustarfsemi

Opinber stjórnsýsla

Samgöngur, hótel og
veitingastarfsemi
Heild- og smásala

Rauntölur Spátímabil

Talnaefni Orkustofnunar: OS-2021-T013-01

Mynd 8.13 Magnvísitala framleiðslu í þjónustu, 2000=100 

ÞRÓUN FRAMLEIÐSLU Í ÞJÓNUSTU ÚT 

SPÁTÍMABILIÐ 
 

Framleiðsla í þjónustu mun aukast á næstu áratugum í samræmi við 

forsendurnar sem fram koma hér að framan.  

9 Veitur 

Mynd 9.1 Skipting vergra þáttatekna 2020 í veitustarfsemi 

Rafmagns-, gas-
og hitaveitur

78%

Vatnsveita, 
fráveita, 

meðhöndlun 
úrgangs og 
afmengun

22%

Talnaefni Orkustofnunar: OS-2021-T013-01

0

20

40

60

80

100

120

140

160

180

200

Ár Talnaefni Orkustofnunar: OS-2021-T013-01

Mynd 9.2 Magnvísitala veitufyrirtækja, 2000=100 

VEITUR 
 

Til þessa flokks teljast orku- og vatnsveitur. Hlutur rafmagnsveitna hefur 

verið stærstur í þessum flokki og hefur sá þáttur ásamt hitaveitum vaxið 

um 0,8% á ári undanfarinn áratug (2010-2020) . Á sama tíma hefur vinnsla 

raforku aukist að meðaltali um 1,2% á ári. Á mynd 9.1 er sýnd skipting 

vergra þáttatekna niður á þessa þætti árið 2020. Skipting á milli rafmagns-

, hita- og vatnsveitna samkvæmt ÍSAT 2008 er ekki lengur birt. Í staðinn eru 

birtar saman tölur fyrir rafmagns-, gas- og hitaveitur og síðan vatnsveitur, 

fráveitur, meðhöndlun úrgangs og afmengun á vef Hagstofu. Í tölum fyrir 

árið 2020 er hlutur rafmagns-, gas- og hitaveitna um 78% og 22% fyrir 

vatnsveitur, fráveitur, meðhöndlun úrgangs og afmengun. 

 

Ný raforkulög tóku gildi árið 2003 og var eitt af markmiðum laganna að 

koma á samkeppni í vinnslu og viðskiptum með raforku og jafnframt að 

stuðla að skilvirkni og hagkvæmni í flutningi og dreifingu raforku. Þessi 

breyting ætti að hafa aukið framleiðni í greininni og stuðla áfram að slíkri 

þróun. Miðað er við að framleiðsla þessara fyrirtækja aukist að jafnaði 

um 2,2% á ári út spátímabilið fyrir utan aukningu vegna stóriðju sem er 

áætluð sér. 

10 Vöru- og fólksflutningar 

Mynd 10.1  Bifreiðaeign Íslendinga 1970-2020 

 

Mynd 10.2  Árleg fjölgun bifreiða og aukning landsframleiðslu 

BIFREIÐAEIGN 
 

Síðustu áratugi hafa orðið miklar breytingar á samgöngum hér á landi. 

Bifreiðaeign hefur vaxið hratt samhliða örum hagvexti. Þegar hægt hefur á 

hagvexti hefur það komið skýrt fram í bifreiðafjöldanum svo sem árin 1990-

1994, 2001-2003 og 2008-2010.  

 

Í lok árs 2020 voru skráðar um 315 þúsund bifreiðar hér á landi og hafði 

þeim fjölgað um 78 þúsund á frá árinu 2010 eða um 2,9% að meðaltali á 

ári.  

 

Búast má við að bifreiðaeign í elstu aldurshópunum muni heldur aukast er 

fram líða stundir. Áfram er þó gert ráð fyrir að algengt sé að hjón deili með 

sér einum bíl sem kemur fram í því að bifreiðatíðni er mun hærri hjá körlum 

en konum þar sem bifreiðin er yfirleitt skráð á karlmanninn. Gert er ráð 

fyrir að bifreiðaeign kvenna aukist til loka spátímabilsins en að hún standi 

í stað út spátímabilið hjá körlum. 

 

Fjölgun bifreiða á spátímabilinu á sér því stað vegna fjölgunar fólks í eldri 

aldurshópum og vegna aukinnar bílaeignar einstakra aldurshópa. Samhliða 

hagvexti má gera ráð fyrir auknum flutningum þó svo að hátæknivæddir 

atvinnuvegir framtíðarinnar kalli líklega á minni flutninga en hefðbundnar 

atvinnugreinar. Aukinn fjöldi ferðamanna kallar þó á aukna fólksflutninga, 

bæði hjá bílaleigum (fólksbifreiðar) og með hópferðabílum . Hér er miðað 

við að fjöldi sendibíla fylgi þróun landsframleiðslu. Fjöldi vörubíla aukist 

einu prósentustigi hægar en þróun landsframleiðslu. Fjöldi hópferðabíla 

tengist fjölgun ferðamanna frá 2021. 

Mynd 10.3  Meðalakstur bifreiða í Bandaríkjunum 

Mynd 10.4  Skipting aksturs á Íslandi 2020 á flokka bifreiða 

 

AKSTUR 
 

Bifreiðum er hér skipt í fjóra flokka eða fólksbifreiðar (leigubílar taldir með 

fólksbílum), sendibifreiðar, hópbifreiðar og vörubifreiðar. Tölur um þróun 

aksturs á bíl hér á landi eru sundurlausar og því erfitt að skoða slíkt langt 

aftur í tímann en slíkar tölur eru skoðaðar frá Bandaríkjunum sést að lengi 

vel fór hann vaxandi en á þessari öld hefur hann að mestu staðið í stað. 

 

Hér er miðað við að akstur einkabíla hafi verið um 12.700 km/bíl árið 

2020 og að hann minnki samhliða aukinni bifreiðatíðni ásamt aukinni 

notkun léttra farartækja í styttri ferðir og verði kominn í 12.200 km/bíl 

árið 2030 og 10.400 árið 2060. Akstur sendibifreiða er áætlaður 13.200 

km/bíl árið 2020 og gert er ráð fyrir að hann verði svipaður fram til ársins 

2030 og um 13.000 km/bíl árið 2060. Akstur hópferðabifreiða er áætlaður 

32.300 km/bíl árið 2020 og er gert ráð fyrir að hann aukist í 37.500 km/bíl 

árið 2060. Árið 2020 er akstur vörubifreiða áætlaður um 19.100 km/bíl 

og reiknað með að hann aukist í um 20.000 km/bíl árið 2060. 

 

Litlar upplýsingar liggja fyrir um notkun tækja sem knúin eru eldsneyti en 

gera má ráð fyrir að hún vaxi heldur hægar heldur en hagkerfið almennt 

þar sem hlutur þjónustu fer stöðugt vaxandi. Notkun tækja ræðst einnig af 

stöðu verklegra framkvæmda. Þar sem ekki er gert ráð fyrir í spám 

orkuspárnefndar öðrum nýjum stóriðjuverum en þeim sem þegar hafa 

verið ákveðin má gera ráð fyrir að hægi á aukningu tækja.  Hér er miðað 

við að tækjanotkun aukist helmingi hægar en landsframleiðsla út 

spátímabilið.  

Mynd 10.5  Hlutur bíla sem nýta endurnýjanlega orku af heildarfjölda nýskráninga 

 

Mynd 10.6  Áætlun um hlutfall rafbíla í nýskráningum 

ORKUSKIPTI í SAMGÖNGUM Á LANDI 
 

Hlutur rafbíla í nýskráningu bíla (allir bílar og tengiltvinnbílar skráðir sem 

50% rafmagnsbílar) var 0,9% á árið 2013 og var komið í 34% árið 2020 og 

þar af var 23% hreinir rafmagnsbílar (EV). Á árunum 2014 til til 2018, fór 

hlutfallið hæst í 25% í nóvember 2018. Á undanförnum árum hefur hlutur 

annarra endurnýjanlegra orkugjafa en rafmagns verið lítill, utan 

íblöndunarefna í jarðefnaeldsneyti. Um þessar mundir eru tvö 

samgönguverkefni sem tengjast lestum á Íslandi í hagkvæmisathugun og 

gætu þau bæði nýtt sér raforku sem orkugjafa. 

 

Hér er gert ráð fyrir að bein nýting rafmagns muni verða algengasti nýi 

orkugjafinn fyrir bíla og að hlutdeild þess meðal nýrra bíla fylgi S ferli. 

Miðað er við að til lengri tíma litið muni aðrir orkugjafar en olía knýja 

100% fólks-, sendi- og hópferðabifreiða og 90% vörubifreiða. Síðan er 

gert ráð fyrir að markaðshlutdeild í nýskráningu nýorkubíla verði 50% á 

árinu 2023 fyrir fólksbifreiðar og 6,7% fyrir sendibifreiðar. Fyrir 

hópferðabifreiðar er gert ráð fyrir að hlutfallið verði um 1% 2023 og 2030 

fyrir vörubifreiðar. Fimmtíu prósent af nýskráningum náist eftir 7 ár fyrir 

bílaleigubíla, 10 ár fyrir sendi- og hópferðabifreiðar og 26 ár fyrir 

vörubifreiðar.   

 

Hér er gert ráð fyrir að fluglestin verði orðið að veruleika árið 2040 en 

ekki er tekin afstaða til Borgarlínunnar þar sem gert er ráð fyrir að 

samgöngur færist smám saman yfir á raforku og hvort það er með 

Borgarlínunni, rafmagnsstrætisvögnum eða rafbílum skiptir ekki máli 

hér. 

Mynd 10.7  Farþegafjöldi í innanlandsflugi 1970-2020 

Mynd 10.8  Flutningur á vörum og pósti með innanlandsflugi 1970-2020 

 

 

INNANLANDSFLUG 
 

Air Iceland Connect (áður Flugfélag Íslands) er langstærsti aðilinn í 

innanlandsfluginu en nokkur smærri flugfélög eru einnig starfandi hér 

innanlands. Innanlandsflug Flugleiða var árið 1997 aðskilið frá annarri 

starfsemi fyrirtækisins og stofnað nýtt félag undir nafni Flugfélags Íslands 

en einnig gekk Flugfélag Norðurlands inn í nýja fyrirtækið. Árið 2002 fóru 

335 þúsund farþegar með innanlandsflugi. Veruleg aukning var síðan í 

innanlandsfluginu fram til 2007. Frá 2007 til 2014 fækkaði farþegum í 

innanlandsflugi og voru um 338 þúsund árið 2014 eða nánast sami fjöldi og 

árið 2002. Fjöldi farþega hefur að mestu staðið í stað á undanförnum árum 

þrátt fyrir mikinn vöxt í komum ferðamanna til landsins og eru þeir 

greinileg lítið að nýta sér innanlandsflug. Þó varð talsverður samdráttur í 

innanlandsfluginu á árinu 2020 samhliða mikilli fækkun ferðamanna til 

landsins. Breytingar í fjölda farþega í innanlandaflugi hefur oft fylgt 

hagvexti og stórframkvæmdum á Austur- og Norðurlandi.  

 

Vöru- og póstflutningar með flugi hafa dregist verulega saman á síðustu 

áratugum en á allra síðustu árum hafa þeir þó staðið að mestu í stað og er 

líklega helsta ástæða þess bættar samgöngur á landi. Það er ekki endilega 

raunin lengur að verið sé að spara tíma með því að fljúga vegna þess að 

flogið er sjaldan. Tilkoma hringvegarins hefur eflaust haft þó nokkuð að 

segja á áttunda áratugi síðustu aldar en hann var opnaður árið 1974. 

 

Hér er miðað við að fólksflutningar í innanlandsflugi þróist eins og 

fólksfjöldi en að fraktflutningar vaxi 2 prósentustigum hægar en 

landsframleiðsla. 

Mynd 10.9  Fjöldi farþega til landsins 2003-2020 

 

 

Mynd 10.10  Árleg breyting í komum Íslendinga til landsins og í landsframleiðslu 

Mynd 10.11  Vöru- og póstflutningar um íslenska áætlunarflugvelli 

 

 

FLUG MILLI ÍSLANDS OG ANNARRA LANDA 
 

Á undanförnum árum, samhliða mikilli fjölgun ferðamanna, hefur fjöldi 

flugfélaga hafið flug til Íslands sem áður var að langmestu leiti í höndum 

Flugleiða, sem kallast nú Icelandair. Icelandair er ennþá langstærsti aðilinn 

í flugi milli Íslands og annarra landa. Frá 2009 til 2018 fjölgaði komum 

erlendra ferðamanna til landsins mikið og einnig ferðir Íslendinga en þó 

hafa þær sveiflast verulega með hagvexti. Líkt og áður hefur verið fjallað 

um dróst millilandaflug mikið saman hér á landi á árinu 2020 líkt og 

almennt í heiminum vegna heimsfaraldursins. Gert er ráð fyrir að næstu ár 

muni millilandaflug aukast í takti við aukningu ferðamanna en óljóst er 

hversu mikil aukning ferðamanna mun raunverulega verða næstu misseri. 

 

Hér er miðað við að árleg aukning í millilandaflugi með farþega að og frá 

Íslandi verð að meðaltali um 23% fram til ársins 2025 og 2,7% á árunum 

2025-30. Fram til ársins 2060 mun árleg aukning dragast saman niður í 

um 1% á ári. Fyrir vöruflutninga er reiknað með talsvert stöðugri vexti frá 

3% á ári niður í um 2% í lok spátímabilsins. 

Mynd 10.12 Inn- og útflutningar á vörum til og frá Íslandi 1970-2020 

Mynd 10.13 Hlutfallsleg skipting vöruútflutnings frá Íslandi 2012-2020 

 

 

0%

10%

20%

30%

40%

50%

60%

70%

80%

90%

100%

Ár

Vörur ót.a (t.d.
endursendar vörur)

Neysluvörur ót.a.

Flutningatæki

Fjárfest.vörur (þó ekki
flutn.tæki)

Eldsneyti og smurolíur

Hrávörur og
rekstrarvörur, ót.a.

Matvörur og
drykkjarvörur

J

Talnaefni Orkustofnunar: OS-2021-T013-01

Mynd 10.14 Hlutfallsleg skipting vöruinnflutnings til Íslands 2012-2020 

 

 

SKIPAFLUTNINGAR 
 

Flutningar til og frá landinu hafa aukist mikið að magni til á undanförnum 

áratugum þó með nokkrum sveiflum. Frá 2010 hefur innflutningur vaxið að 

meðaltali um 1,5% á ári en útflutningur hefur aukist hægar eða um 1,1%. 

 

Ekki er við því að búast að flutningar með fiskafurðir breytist mikið á næstu 

árum né heldur stóriðjuvörur.  Miðað verður við að flutningarnir milli 

Íslands og annarra landa með skipum aukist hægar en landsframleiðslan 

eða 1,5 prósentustigi hægar allt spátímabilið auk þess sem tekið er mið 

af aukinni stóriðju. 

Mynd 11.1 Framboð vinnuafls á Íslandi 1992-2020 

 

 

Mynd 11.2 Framboð vinnuafls af heildarmannfjölda á Íslandi 2003-2020 

FRAMBOÐ VINNUAFLS 
 

Vinnuafl er ein meginundirstaða allrar atvinnustarfsemi. Framboð 

vinnuafls hér á landi ræðst af fjölda landsmanna, af aldursdreifingu þeirra 

og af atvinnuþátttöku einstakra aldurshópa kvenna og karla. Aukning 

mannafla á síðustu árum stafar ekki eingöngu af fjölgun landsmanna heldur 

einnig af breyttri aldurssamsetningu mannfjöldans og aukinni atvinnu-

þátttöku kvenna. Árið 2020 jafngilti hlutfall mannafla af mannfjölda hér á 

landi því að 55% landsmanna hefði verið á vinnumarkaði það ár. 

Atvinnuþátttaka er há hér á landi í samanburði við aðrar þjóðir enda hefur 

atvinnuleysi verið almennt minna hér en í flestum nágrannalöndunum. 

 

Ólíklegt verður að teljast að atvinnuþátttaka hér landi aukist að einhverju 

ráði á næstu árum enda er hún nú há. Líklegt er að atvinnuþátttaka elstu 

aldurshópanna minnki vegna þess að fólk fari fyrr á eftirlaun en áður.  Hér 

er þó miðað við að framboð vinnuafls eftir aldurshópum haldist óbreytt 

út spátímabilið. 

Mynd 11.3 Þróun og spá yfir framboð vinnuafls á Íslandi 

Mynd 11.4 Framleiðni vinnuafls, vísitala 1990=100 

FRAMLEIÐNI VINNUAFLS 
 

Ein meginforsendan fyrir bættum hag fyrirtækja og einstaklinga er bætt 

nýting þeirra aðfanga sem starfsemin byggist á (þ.e. vinnuafls, hráefna og 

fjármagns). Framleiðni vinnuafls hefur aukist mikið síðustu áratugi (hlutfall 

landsframleiðslu og mannafla). Framleiðni er í takt við hagvöxtinn og eykst 

mest þegar hann vex hratt. Til dæmis stóð framleiðni í stað á fyrri hluta 

tíunda áratugar síðustu aldar en jókst talsvert í lok hans þegar hagvöxtur 

varð meiri. Einnig var vöxtur mikill á hagvaxtarárunum 2004 til 2008 en frá 

2008 til 2015 stóð framleiðni í stað en óx nokkuð árin 2016 til 2018 í 

samræmi við mikinn hagvöxt. Á árinu 2020 óx framleiðni vinnuafls um 0,4% 

þrátt fyrir samdrátt í hagkerfinu og nærtækasta skýring þess er að 

samdrátturinn var mestur innan ferðaþjónustunnar.  

Mynd 11.5 Framleiðni vinnuafls í landbúnaði, vísitala 1991=100 

Mynd 11.6 Þróun og spá yfir mannafla í landbúnaði 

 

 

LANDBÚNAÐUR 
 

Á undanförnum áratugum hefur fólki fækkað sem vinnur að landbúnaðar-

framleiðslu. Samkvæmt tölum frá Hagstofunni störfuðu um 3.700 manns 

við landbúnað sem aðalstarf árið 2020 sem jafngildir um 2,2% af 

heildarfjölda við vinnu í landinu. Störfum hefur fækkað mikið í landbúnaði 

síðustu áratugi líkt og sjá má á mynd 11.6 hér til hliðar, en þó var fjölgun 

um 15,6% á milli áranna 2019 og 2020 samanborið við 1,7% fækkun í 

heildarfjölda vinnandi yfir sama tímabil.  

 

Hér er miðað við að framleiðni vinnuafls í garðyrkju og gróðurhúsabúum 

aukist um og yfir 1% á ári yfir spátímabilið. Í öðrum greinum er miðað við 

um 1% framleiðniaukningu í upphafi sem minnkar síðan í 0,5%. Miðað við 

að fjöldi býla þróist eins og mannaflinn þannig að þeim muni fækka á næstu 

árum. Hér er miðað við að landbúnaður á Suðurlandi, Norðurlandi og 

Vesturlandi auki hlut sinn í heildarframleiðslunni eða standi í stað á 

kostnað hinna landshlutanna. 

Mynd 11.8 Þróun og spá yfir mannafla við fiskveiðar og fiskeldi 

 

 

0

20

40

60

80

100

120

140

160

180

Ár Talnaefni Orkustofnunar: OS-2021-T013-01

Mynd 11.7 Framleiðni vinnuafls í sjávarútvegi og fiskeldi, vísitala 1991=100 

 

 

SJÁVARÚTVEGUR OG FISKELDI 
 

Á níunda áratugi síðustu aldar fjölgaði vinnsluskipum og samhliða því urðu 

störf við fiskveiðar fleiri. Síðan fækkaði störfunum að nýju en síðasta áratug 

hefur fjöldi starfandi í greininni að mestu staðið í stað. Framleiðni jókst 

aðallega á áttunda og níunda áratug síðustu aldar en eftir það hefur 

aukningin verið minni en þó var nokkur aukning upp úr síðustu aldamótum. 

 

Hér er miðað við að mannafli við veiðar og vinnslu fylgi aflamagni en að 

einnig komi til framleiðniaukningu sem næst með hagræðingu og aukinni 

vélvæðingu í frystiskipum þannig að framleiðnin aukist um 1% á ári við 

upphaf spátímabilsins en verði komin í 0,3%/ári árið 2030 og óbreytt eftir 

það út spátímabilið.  

Mynd 11.10 Þróun og spá yfir mannafla í iðnaði 

Mynd 11.9 Framleiðni vinnuafls í iðnaði, vísitölur 1997=100 

 

 

IÐNAÐUR 
 

Árið 2020 voru um 34 þúsund sem störfuðu að meðaltali í iðnaði hér á landi  

(byggingastarfsemi meðtalin), sem er um 5,7% fækkun frá fyrra ári. Á 

undanförnum 10 árum hefur þó talsverð aukning orðið í mannafla í iðnaði 

eða sem jafngildir 2% að meðaltali á ári. Á fyrsta áratugi þessarar aldar dró 

hins vegar nokkuð almennt úr mannafla í iðnaði og á síðasta áratugi 

tuttugustu aldar stóð mannaflinn að mestu í stað. Toppur kom í 

mannaflanotkunina í uppsveiflunni árin 2005-2008 sem stafaði af mikilli 

fjölgun starfa við byggingarstarfsemi en síðan minnkaði hún hratt á árunum 

2009-2011  en hefur farið almennt vaxandi síðan. Iðnaði er hér skipt niður 

í fjóra meginflokka eða fiskiðnað, almennan iðnað, framleiðslu málma og 

byggingarstarfsemi.  

 

Sjálfvirkni í fiskiðnaði og almennum iðnaði gæti aukist nokkuð á næstu 

árum og áratugum og leitt af sér aukna framleiðni vinnuafls. Í 

byggingariðnaði má einnig búast við einhverjum tækniframförum þó svo 

að framleiðni þeirrar greinar aukist ekki eins mikið og annarra greina 

iðnaðar. Hér er miðað við að framleiðni vinnuafls í fiskiðnaði aukist um 

0,7% árið 2021 en fari síðan vaxandi og verði 1,0% árið 2030 og óbreytt 

eftir það út spátímabilið. Í byggingarstarfsemi er miðað við að 

framleiðniaukning verði 1% allt spátímabilið.  Mannafli við viðhald 

bygginga vex eins og sú starfsemi. Í öðrum iðnaði er miðað við að 

framleiðnin vaxi um 2,0% á ári allt spátímabilið. 

 

Gert er ráð fyrir að skipting fiskiðnaðar á landshluta breytist einungis 

lítillega á spátímabilinu. Miðað er við að byggingarstarfsemi skiptist 

niður á landshlutana eins og aukning húsrýmis. Varðandi annan iðnað er 

miðað við hann vaxi mest á höfuðborgarsvæðinu. 

Mynd 11.11 Mannafli í þjónustustörfum 

Mynd 11.12 Þróun og spá yfir mannafla í þjónustu 

 

 

ÞJÓNUSTA 
 

Árið 2020 tók þjónusta 76% af vinnuaflsnotkun á landinu og hafði þá aukið 

hlut sinn úr um 51% árið 1980 en hafa ber í huga að mannaflatölur eru 

unnar á annan hátt árið 2018 en 1980. Þetta er því sá þáttur 

nútímaþjóðfélags þar sem vinnuaflsþörfin er mest. Heild- og smásala er 

með 13%, samgöngur ásamt hótel og veitingahúsarekstri er með 11%, 

opinber stjórnsýsla 6%, fræðslustarfsemi 13%, heilbrigðis- og 

félagsþjónusta einnig 13%, tómstundaþjónusta með 2% og önnur þjónusta 

18%.  

 

Mannafli í heild- og smásölu hefur vaxið mikið undanfarna áratugi en frá 

2000 er fjölgunin tiltölulega lítil eða samtals 11% sem jafngildir 0,5% 

aukningu að meðaltali á ári. Heldur meiri aukning hefur verið í samgöngum, 

hótel- og veitingarekstri eða 38% sem jafngildir 1,6% aukningu að meðaltali 

á ári yfir þetta tímabil. Í opinberri stjórnsýslu virðast gögn hafa breyst eftir 

2007 og því erfitt að meta þróunina yfir allt tímabilið. Það sama er að segja 

um hina tvo flokkana sem eru á vegum hins opinbera eða fræðslustarfsemi 

og heilbrigðis- og félagsþjónustu. Ef þessir þrír flokkar eru teknir saman er 

um 62% aukning yfir tímabilið sem jafngildir 2,4% aukningu að meðaltali á 

ári. Fyrir menningar-, íþrótta- og tómstundastarfsemi mælist 7,8% aukning 

frá aldamótum, sem jafngildir 0,4% meðalaukningu á ári, og í annarri 

þjónustu er aukning sem nemur tæpum 12%% eða 0,6% meðalaukningu á 

ári yfir þessi 20 ár.  

Mynd 11.13 Framleiðni vinnuafls í þjónustugreinum, vísitölur 1997=100 

 

 

Þegar litið er á hlutfall magnvísitölu framleiðslu og mannafla fyrir þessar 

greinar sést að framleiðniaukning er lítil í ferðamálageiranum (samgöngur, 

hótel og veitingastaðir) yfir þetta tímabil en í öðrum greinum sem tengjast 

einkageiranum er hún veruleg eða nálægt um og yfir  2% á ári. Ef undan eru 

skilin áhrif Covid-19 faraldursins í fyrra mælist þó talsverð 

framleiðniaukning í ferðamálageiranum einnig. Gera má ráð fyrir að 

framleiðnin haldi áfram að aukast á næstu árum í þessum greinum.  

 

Hér er gert ráð fyrir að framleiðni í opinbera geiranum haldist óbreytt í 

samræmi við þróun undanfarinna ára en að í einkageiranum aukist 

framleiðni um 3% á ári við upphaf spátímabilsins og verði þannig út 

spátímabilið. Mannafli fæst síðan út frá áætlaðri framleiðslu og 

framleiðni. 

Mynd 11.15 Framleiðni vinnuafls í veitustarfsemi, vísitala 1997=100 

Mynd 11.14 Þróun og spá yfir mannafla í veitustarfsemi 

 

 

VEITUR 

 

Raf- og hitaveitur voru með tvo þriðju mannaflans í veitustarfsemi og 

vatns- og fráveitur með rúmlega 1/3 árið 2017. Árið 2008 breyttist 

samantekt Hagstofunnar á mannafla og kemur þá stökk í fjöldann. 

 

Umfang orkuveitna mun væntanlega aukast samhliða aukinni orkunotkun.  

Hér er miðað við að framleiðni vinnuafls veitufyrirtækja miðuð við 

orkuvinnslu aukist nokkuð þannig að aukningin verði 2,0% út 

spátímabilið. Á mynd 11.14 er sýnd spá um þróun mannafla á þessu sviði 

út frá þeim forsendum sem hér hefur verið rætt um.  

12 Húsrými 



79 

 

  

 

0

200

400

600

800

1.000

1.200

1.400

1.600

1.800

2.000

2.200

2.400

2.600

Þ
ú

su
n

d
ir

 r
ú

m
m

et
ra

Ár

Aukning fasteignamat
Nýjar íbúðir

Talnaefni Orkustofnunar: OS-2021-T013-01

Mynd 12.1 Aukning rúmmáls íbúðarhúsnæðis 1984-2020 

Mynd 12.2 Meðalstærð fullgerðra íbúða 1985-2020 

 

 

ÍBÚÐARHÚS 
 

Á síðustu áratugum hefur mikið verið byggt hér á landi þótt talsverðar 

sveiflur hafi verið á milli tímabila í byggingu nýrra íbúða, líkt og sjá má á 

mynd 12.1. Tímabilið 2011-2015 var hlutur bygginga og mannvirkja að 

meðaltali um 40% af heildarfjármunamyndun í landinu. Frá 2016-2020 var 

það hlutfall að meðaltali 49%. Ef einungis er litið á íbúðarhús fór hlutur 

þeirra úr 15% af heildarfjármunamyndun áranna 2011-2015 upp í 21% að 

meðaltali árin 2016-2020. Árið 2020  námu íbúðarhús alls 27% af 

heildarfjármunamyndun hagkerfisins.  

 

Samkvæmt skrá Fasteignamats ríkisins var íbúðarhúsrými á Íslandi um 59,7 

milljónir rúmmetra árið 2010 en það hafði aukist í 67,8 milljónir m3 árið 

2020 eða um 1,3% eða 0,8 milljónir m3 að meðaltali á ári þetta tíu ára 

tímabil en árin 2000-2010 var meðalaukningin 2,6% og 1,3 milljónir m3. Það 

húsrými sem hér um ræðir er ekki allt hitað þar sem þarna eru með hús 

sem ekki eru lengur nýtt til fastrar búsetu og einnig eru bílskúrar oft 

óhitaðir, sérstaklega á þeim svæðum þar sem orka til húshitunar er dýrari 

en hjá ódýrustu hitaveitunum. 

 

Samkvæmt tölum um fjölda íbúða og rúmmál íbúðarhúsnæðis er 

meðalstærð íbúða rúmir 460 rúmmetrar en íbúðir byggðar árin 2010 til 

2020 eru að meðaltali 487 rúmmetrar og 488 rúmmetrar síðustu fimm árin 

samkvæmt tölum um fullgerðar íbúðir.  Hér er miðað við að stærð nýrra 

íbúða muni þróast í kringum 470 rúmmetra út spátímabilið. Miðað er við 

að húsrými í hlutfalli við íbúafjölda (sjá kafla 3) þróist eins í öllum 

landshlutum. 

Mynd 12.6 Þróun og spá yfir heildarstærð íbúðarhúsnæðis 

Mynd 12.5 Þróun rúmmáls íbúðarhúsrýmis eftir landshlutum og yfir landið allt 

 

Mynd 12.3 Rúmmetrar íbúðarhúsnæðis á hvern íbúa eftir landshlutum  

 

Mynd 12.4 Breyting frá 2010 til 2020 í rúmmetrum íbúðarhúsnæðis á íbúa eftir 

landshlutum  

Mynd 12.7 Árleg aukning rúmmáls atvinnuhúsnæðis 1984-2020 

Mynd 12.8 Ársbreytingar í rými atvinnuhúsnæðis og landsframleiðslu 

 

 

ATVINNUHÚS 
Árið 2020 var íbúðarhúsnæði á landinu alls 185 rúmmetrar á íbúa og stærð 

atvinnuhúsnæðis og ýmissa mannvirkja var í fyrsta sinn árið 2012 meira en 

stærð íbúðarhúsa og árið 2020 var stærð þess 188 rúmmetrar á íbúa. Síðan 

2008 hefur atvinnuhúsnæði aukist mun meira en íbúðarhúsnæði eða um 

0,6% á íbúa á ári á móti tæplega 0,1% aukningu á íbúa á ári í 

íbúðarhúsnæðinu.  

 

Um 40% af atvinnuhúsnæðinu eru sérhæfðar byggingar og hafa þær aukist 

að meðaltali um 0,9% á íbúa á ári tímabilið 2008-2018, en þar vega þyngst 

opinberar byggingar. Næst stærsti flokkurinn er iðnaðarhúsnæði með 30% 

af rúmmáli atvinnuhúsnæðis en aukning á íbúa var þar 0,6%/íbúa/ári að 

meðaltali síðan 2008. Um 21% húsrýmisins er verslunar- og 

skrifstofuhúsnæði og hefur það aukist um 1,0 á íbúa á ári á fyrrnefndu 

tímabili. Þá er einungis eftir að nefna vörugeymslurnar en hlutur þeirra er 

um 9% og hefur rúmmálið aukist um 0,35% að meðaltali.   

 

Rúmmál atvinnuhúsnæðis hefur vaxið heldur hægar en landsframleiðsla 

árin 2010-2020 og munar 0,9 prósentustigum (2,4 % á ári í landsframleiðslu 

en 1,5% á ári í atvinnuhúsnæði) á vexti þessara þátta fyrir fyrrnefnt tímabil. 

Rými atvinnuhúsnæðis í hlutfalli við vinnuafl hefur haldist nokkuð óbreytt 

undanfarin 10 ár. Aukning atvinnuhúsnæðis er metið koma til með að 

aukast 0,5 prósentustigum umfram mannafla yfir spátímabilið. 

Mynd 12.11 Þróun rúmmáls atvinnuhúsrýmis eftir landshlutum og yfir landið allt 

 

Mynd 12.9 Rúmmetrar húsnæðis á hvern 

íbúa eftir tegund húsnæðis  

 

 

Mynd 12.12 Þróun og spá yfir heildarstærð atvinnuhúsnæðis 

 
Mynd 12.10 Meðalársbreyting 2010-2020  

 

 

Þegar litið er á flokkana fjóra, sem atvinnuhúsnæðinu er skipt niður í, 

kemur vel fram að þjónustustarfsemi er meiri á höfuðborgarsvæðinu en í 

öðrum landshlutum þar sem verslana- og skrifstofuhúsnæði er hlutfallslega 

mest þar. Athyglisvert er að í fjórum landshlutum hefur þetta húsnæði 

aukist hlutfallslega hraðar á síðustu tíu árum en á höfuðborgarsvæðinu. 

Hér er miðað við að stærð hitaðs atvinnuhúsnæðis í hlutfalli við mannafla 

í almennum iðnaði, fiskiðnaði og þjónustu þróist eins í öllum 

landshlutum. 

ÍBÚÐARHÚS

0

50

100

150

200

250

300

350

400

SN HS VL VF NL AL SL

R
ú

m
m

et
ra

r 
á 

íb
ú

a

Svæði

Hitað húsnæði Óhitað

ATVINNUHÚS

Talnaefni Orkustofnunar: OS-2021-T013-01

Mynd 12.13 Hitað og óhitað húsnæði 2020 eftir landshlutum 

 

HITAÐ HÚSRÝMI 
 

Mest allt íbúðarhúsrými er hitað en þó er eitthvað um að bílskúrar séu 

óhitaðir eða lítið hitaðir og einnig er eitthvað af húsum í fasteignamatinu 

sem ekki er lengur búið í og þau því ekki hituð. Hér er miðað við að hitun 

íbúðarhúsnæðis sé á þann veg að það jafngildi að um 97% af 

íbúðarhúsnæði samkvæmt fasteignamati sé fullhitað. Þetta hlutfall er 

mismunandi milli landshluta og er almennt hærra í þéttbýli en dreifbýli. Hér 

er miðað við að íbúðarhúsnæði sem byggt er á spátímabilinu verði allt 

hitað að fullu. 

Tafla 12.1 Stærð íbúðarhúsnæðis 

 

Tafla 12.2 Stærð atvinnuhúsnæðis og mannvirkja 

 

 

 


